
NCRC ONLINE - Satu majlis penghargaan dan penyampaian surat tawaran telah diadakan bagi
meraikan ahli akademik yang menerima Geran NBOS daripada Kementerian Pengajian Tinggi
dibawah inisiatif University Community Transformation Centre (UCTC).

Geran yang telah dibuka awal tahun ini kepada semua ahli akademik bertujuan untuk menggalakkan
pakar-pakar daripada institusi pengajian tinggi dengan kerjasama agensi luar iaitu kerajaan atau
swasta untuk bersama menyumbang bagi mentransformasikan masyarakat sekitar.

Projek yang ditawarkan geran NBOS ini telah menepati kriteria yang digariskan oleh pihak
kementerian iaitu projek perlulah berimpak tinggi, penggunaan kos rendah, pelaksanaan pantas dan

projek yang mapan. Bagi tahun 2017, NCRC telah menerima empat (4) projek geran NBOS
keseluruhannya berjumlah RM44,900.00 untuk menjalankan projek berteraskan pemindahan ilmu
dengan penglibatan komuniti.

Penawaran geran ini mengikut kitaran yang telah di tetapkan oleh pihak kementerian. Dalam kitaran
pertama pada Mei tahun ini, satu (1) projek telah diterima oleh iaitu Projek Merekabentuk Sistem
Penuaian Air Hujan Di Kawasan Luar Bandar yang telah diketuai oleh Sr Dr. Mohd Nazaruddin Yusoff.

Bagi kitaran kedua untuk bulan Ogos, NCRC berjaya menerima tiga (3) lagi projek geran NBOS adalah
Projek Baik Pulih Pusat Aktiviti Seni Khat yang telah diketuai oleh Dr. Mardzelah Makhsin. Manakala
dua lagi projek, diketuai oleh Dr. Juhaida Abu Bakar iaitu Penjanaan Seni Kreatif (Barangan Kitar
Semula Dan Terpakai) Dan Pemasaran Melalui E-Business dan Projek Pengkomersilan Telekung.

Kesemua projek ini menyumbang kepada komuniti yang berbeza di kawasan NCER iaitu di
Perkampungan KEDA Bukit Lada, Perkampungan KEDA Jabi dan Sekolah Menengah Agama Al-
Alawiyah Al-Diniah, Arau, Perlis. Projek-projek ini dilihat dapat memberi manfaat dengan
meningkatkan taraf hidup masyarakat luar bandar secara tidak langsung dapat peningkatan
pendapatan sampingan mereka.

Pengarah NCRC berharap projek yang dijalankan dapat memberi manfaat kepada komuniti dan
pengendalian projek perlu dilaksanakan dengan penuh tanggungjawab, berdisiplin, beretika diiringi
tahap profesionalisme yang tinggi. Aktiviti ini telah memperlihatkan wujudnya community engagement
(CE) yang mengurangkan sempadan diantara warga kampus dan komuniti setempat seperti yang di
hasratkan oleh Perdana Menteri dalam inisiatif National Blue Ocean Strategy (NBOS).

Tamat.

